
  
  

मध्य प्रदेश में कोचिंग संस्थानों में सुरक्षा प्रबंधों की जाँच 

चर्चा में क्यों?
हाल ही में मध्य प्रदेश के मुख्यमंत्री ने अधिकारियों को राज्य में बेसमेंट में संचालित होने वाले कोचिंग संस्थानों का निरीक्षण करने का निर्देश दिया।

दिल्ली में एक कोचिंग सेंटर के बेसमेंट में जलभराव के कारण UPSC की परीक्षा देने वाले तीन अभ्यर्थियों की मृत्यु हो गई जिसको दृष्टिगत
रखते हुए यह आदेश दिया गया।

मुख्य बिंदु  
राज्य के 16 नगर निगमों को अपने क्षेत्र में कोचिंग संस्थानों, छात्रावासों या अन्य आवास सुविधाओ ंऔर ऐसे किसी भी प्रतिष्ठान का
निरीक्षण करने के निर्देश पहले ही जारी किये जा चुके हैं।

राज्य सरकार ने नगर निकायों स ेइस संबंध में रिपोर्ट प्रस्तुत करने को कहा है।
मध्य प्रदेश के कई शहरों जैसे- भोपाल, इंदौर, ग्वालियर और जबलपुर में UPSC, न्यायिक सेवा तथा  JEE एवं NEET सहित
विभिन्न प्रतियोगी परीक्षाओं के लिये कई कोचिंग संस्थान हैं।
राज्य में एक सप्ताह से अधिक समय से भीषण वर्षा हो रही है और विदिशा, रायसेन तथा उज्जैन जैसे कई इलाकों में बाढ़ के आसार हैं।

